
REPUBLIKA E KOSOVËS/REPUBLIKA KOSOVA/ REPUBLIC OF KOSOVO
QEVERIA E KOSOVËS / VLADA KOSOVA /GOVERNMENT OF KOSOVA 

MINISTRIA E BUJQËSISË, PYLLTARISË DHE ZHVILLIMIT RURAL

MINISTARSTVO POLJOPRIVREDE, ŠUMARSTVA I RURALNOG RAZVOJA

MINISTRY OF AGRICULTURE, FORESTRY AND RURAL DEVELOPMENT
Bazuar në: neni 1.3 pika (d) të Rregullores së UNMIK-ut Nr. 2001/19 të datës 13 shtator 2001 mbi Degën e Ekzekutivit të Institucioneve të Përkohshme të Vetëqeverisjes në Kosovë dhe nenit  10.6, të Ligjit për Gjuetinë i shpallur me Rregulloren e UNMIK-ut Nr. 2006/41, të datës 11.08.2006;

Ministri i Ministrisë së Bujqësisë, Pylltarisë dhe Zhvillimit Rural, 

Miraton:
UDHËZIM  ADMINISTRATIV   NR. 02/ 2008
 PËRDORIMI I ARMËVE DHE I MUNICIONIT TË PËRSHTATSHËM PËR GJUETI 
                                                                Neni 1

                                                               Qëllimi

Qëllimi i këtij Udhëzimi Administrativ është përcaktimi i llojit, mënyrës së lejimit dhe i  përdorimit të armëve, dhe municionit të përshtatshëm për gjuajtjen e kafshëve të egra.

                                            Armët e gjuetisë dhe llojet e tyre

                                                                Neni 2                                          
2.1
Armët e gjuetisë sipas këtij Udhëzimi Administrativ janë armë zjarri dhe ndahen në këto lloje:
a) armët me tytë me vijaska (sferike),
b) armët me tytë të lëmuar (saçma), dhe
c) armët e kombinuara.
2.2       Bazuar në numrin e tytave, armët e gjuetisë ndahen në: një, dy, tre dhe shumë
tytor;
                                                                  Neni 3

 3.1
Municioni i gjuetisë konform këtij Udhëzimi Administrativ, ndahet në:
a) Municion i gjuetisë për armët me tytë me vijaska 

b) Municioni i gjuetisë për armët me tytë të lëmuar
3.2
Plumbi nga paragrafi 1 i këtij neni, duhet të jetë i përbërë në atë mënyrë që me rastin e goditjes në egërsirë pjesa përkatëse deformohet si dhe pjesa më e madhe e energjisë kinetike shkon në trupin e egërsirës.

3.3
Saçma nga paragrafi 1 e këtij neni duhet të jetë e madhësisë përkatëse që me rastin e largësisë së lejuar më të madhe  të qitjes siguron dendësinë e duhur të shpërndarjes dhe efektin në egërsirë.
                                                                    Neni 4
4.1
Gjuetia në kafshët e egra lejohet vetëm duke përdorur armët dhe municionin e përshtatshëm për gjueti.
4.2
Për gjuajtjen e disa llojeve të kafshëve të egra lejohet përdorimi vetëm i armës së gjuetisë dhe municionit në pajtim me dispozitat e Ligjit të Gjuetisë dhe këtij Udhëzimi Administrativ.
4.3
Kafshët e mëdha të gjahut lejohen të gjuhen vetëm me armë me vijaska (përveç derrit të egër i cili gjuhet me armë me tytë të lëmuar) duke përdorur municion të kalibrit dhe peshës së plumbit e që i përshtatet fuqisë dhe rezistencës së kafshës.

4.4
Kafshët e imta dhe shpezët nuk lejohen të gjuhen me armë me vijaska, me ato gjysmë automatike, por vetëm me armë gjuetie me tytë të lëmuar dy tytore.
Neni 5
5.1
Menaxhuesi i vendgjuetis dhe personi  juridik  para hapjes së sezonës së gjuetisë, dhe kohë pas kohe, kur paraqitet nevoja duhet ti kontrollojnë armët e gjuetisë, precizitetin e tyre dhe gjuetarët të cilët kanë leje për gjueti. 
5.2
Menaxhuesi i vendgjuetisë do të caktoj vendin e qitjes  ku do të bëhet kontrollimi paraprak i precizitetit të armës së gjuetisë dhe i precizitetit të gjuajtjes së  gjuetarit .

Mënyra e përdorimit të armës dhe municionit të gjuetisë
Neni 6
6.1
Arma dhe municioni i gjuetisë mund të përdoret vetëm atëherë kur nuk rrezikohet siguria e njerëzve dhe pasuria.
6.2
Arma e gjuetisë nuk guxon të bartet pa leje dhe pa letërnjoftimin mbi identitetin.

6.3
Arma e gjuetisë nuk guxon të përdoret jashtë vendgjuetis, vendit të qitjes ose vendeve tjera të cilat janë përcaktuar për ushtrime të qitjes.

Neni 7
7.1
Arma dhe municioni i gjuetisë përdoren në pajtim me rregullat e gjuetisë dhe me etikën gjuetare. 
7.2
Përdorimin e armës së gjuetisë në gjuajtjen e disa llojeve të kafshëve të egra i përcakton menaxhuesi i vendgjuetis,  konform dispozitave të Ligjit mbi gjuetinë dhe të këtij Udhëzimi Administrativ, duke u bazuar në planet menaxhuese dhe me programin e kultivimit dhe mbrojtjes së kafshëve të egra.
7.3
Bartja e armëve të gjuetisë deri në vendgjueti duhet të bahet në këllëfët përkatës ose në arka ku nuk duhet të ketë municion.
7.4
Arma e gjuetisë mbushet me municion  të përshtatshëm për gjueti, në momentin e përcaktimit të pozicionit për gjuajtje (gjuetia individuale), ndërkaq te gjuetia në grupe  pas dhënies së shenjës për fillimin e gjuetisë.
Neni 8
Gjuetarët kanë obligim që në gjueti ti respektojnë rregullat e përdorimit të armës  dhe municionit të gjuetisë të përcaktuara sipas këtij Udhëzimi Administrativ,  përkundrazi nuk mundet me marrë pjesë në gjueti.

Neni 9
9.1
Arma dhe municioni i gjuetisë nuk lejohen të përdoren në kohën e zvogëlimit të shikueshmërisë së shkaktuar nga stuhitë klimatike (të reshurave, mjegullës, erës, etj.) si dhe natën.

9.2
Si kohë e natës konsiderohet koha prej dy orësh pas perëndimit të diellit deri në dy orë para lindjes së diellit.
9.3
Përjashtimisht nga dispozita e paragrafit 1 të këtij neni, arma dhe municioni i gjuetisë lejohet të përdoret gjatë natës vetëm në kohën me dritë të hënës që mundësohet vështrimi paraprak, me rastin e gjuajtjes së ariut, derrit të egër, çakallit, dhelprës, vjedullës, qelbësit dhe lepurit.

                                                                        Neni 10
10.1
Me rastin e gjuajtjes së kafshëve të mëdha të gjahut, mundet të përdoret arma e gjuetisë me tytë me vijaska,  dhe municion të përshtatshëm duke respektuar kushtet e parapara siç është dhënë më poshtë:
________________________________________________________________________

Lloji i kafshëve            Energjia më e vogël     Pesha më e vogël       Largësia më e madhe

      të egra                   kinetike e lëshuar e        e lejuar e fishekëve         e lejuar e gjuajtjes

                                      fishekëve në 100 m         (gram)                               (metra)

                                           (xhula)

kaprolli i rëndomtë               
të vegjëlit e llojeve                  1.000                           3,24                              150

tjera të kafshëve të
egra të mëdha.
muflloni, dhia e egër
dhe dreri aksis                      2.000                          4,80                              200
dreri i rëndomtë,
dreri lopatar dhe                  2.500                            8,20                             150
derri i egër

ariu i murmë                        3.500                           11,50                             100

10.2
Përjashtimisht nga dispozita e paragrafit 1 të këtij neni, me rastin e gjuajtjes së derrit të egër është i lejuar përdorimi i municionit nga arma e gjuetisë me tytë  të lëmuar, ndërkaq largësia më e madhe e lejuar e gjuajtjes është 40 metra.  
                                                                  Neni 11
11.1
Gjuetia në kafshët e egra të imta, mund të bëhet me  armët e gjuetisë me tyta të lëmuara dhe municion, duke respektuar kushtet e parapara, siq është dhënë më poshtë :
                                                     Diametri i lejuar i saçmës             Largësia më e madhe 

Lloji i kafshëve të                            (milimetra)                                  e lejuar e gjuajtjes
      egra                                                                                                       (metra)
dhelpëra, çakalli, vjedulla                               3,5 – 4,5                                          50
patat e egra, maca e egër,
lepuri i zakonshëm,etj.                                  3,0 – 4,0                                           50

bukla e vogël,

qelbësi i zakonshëm, 

fazanët, rosat e egra, 
sulkoka e murme,etj.                                    3,0 - 3,5                                             40 

fëllënzat,  
shkurtëza, shaptoret, pëllumbat

e egër, sulkoka, laraska, cota,
stërçoka, gjeri i
madh,etj.                                                       1,7 – 3,5                                             35

11.2
Përjashtimisht nga dispozita e paragrafit 1 të këtij neni , dhelpëra, vjedulla, çakalli, maca e egër, sulkoka e murme, sulkoka, laraska, cota, lejohet të gjuhen me armë të gjuetisë me tyta me vijaska të kalibrit më të vogël.
Neni 12
Në kafshën e egër të plagosur është e lejuar të gjuhet edhe nga largësia më e madhe se ajo e lejuara.

Neni 13
Ky Udhëzim Administrativ hyn në fuqi ditën e nënshkrimit.
Prishtinë : 03.03.2008  
                                                                                         Ministri i Ministrisë së Bujqësisë,                                     
                                                                                                      Pylltarisë dhe Zhvillimit Rural  
                                                                                                      ___________________         
                                                                                             /Idriz Vehapi/
